ՏԵՂԵԿԱՆՔ-ՀԻՄՆԱՎՈՐՈՒՄ
«ՋՐՎԵԺ ՀԱՄԱՅՆՔԻ ԱՎԱԳԱՆՈՒ 2022 ԹՎԱԿԱՆԻ N 129-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԻԾԸ ՋՐՎԵԺ  ՀԱՄԱՅՆՔԻ ԱՎԱԳԱՆՈՒՆ ՆԵՐԿԱՅԱՑՆԵԼՈՒ  ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Ջրվեժ համայնքի ավագանու 2022 թվականի N 129-Ն որոշման մեջ փոփոխություն կատարելու մասին» որոշման նախագիծը Ջրվեժ համայնքի ավագանուն է ներկայացվում «Տեղական ինքնակառավարման մասին» օրենքի 18-րդ հոդվածի 1-ին մասի 5-րդ կետի, 38-րդ հոդվածի 1-ին մասի 1-ին կետի,  Հայաստանի Հանրապետության «Բյուջետային համակարգի մասին» օրենքի 33-րդ հոդվածի  4-րդ մասի դրույթներին համապատասխան՝ հիմք ընդունելով այն, որ ՀՀ կառավարության կողմից հաստատվել են համայնքի 2023 թվականի սուբվենցիոն ծրագրերի համար հատկացվող ֆինանսական միջոցները, որին համապատասխան համայնքի  բյուջեի եկամուտներում և ծախսերում առաջարկվում են փոփոխություններ։ Պետական բյուջեից հատկացվող սուվբենցիոն երկու ծրագրերի  ֆինանսական միջոցները կազմում են 105,929.6 հազ.դրամ։ Բյուջեում առաջարկվող փոփոխության արդյունքում համայնքի եկամուտները և ծախսերը ավելանում են 105,929.6 հազ.դրամի չափով։ 
Քանի որ «Կոտայք» ՋՕԸ-ի կողմից Զովք գյուղի ջրհան թիվ 2 կայանի ջրամատակարարման պոմպը հիմնանորոգման կարիք ունի և դրա ապահովման նպատակով կատարվելու է խորքային հորի ուսումնասիրություն, նախատեսվում է 450.0 հազ.դրամ ֆինանսական միջոցները կապիտալ դրամաշնորհներ հոդվածից տեղափոխել ընթացիկ դրամաշնորհներ հոդված, ինչպես նաև կապի ծառայությունների իրականացման համար ֆինանսական միջոցները ավելացնել 200.0 հազ.դրամով։ Քանի որ ֆինանսական գործառնությունից մուտքերը 59,200.0 հազ.դրամով գերազանցում են նախատեսված ցուցանիշը, առաջարկվում է նաև բյուջեի ֆոնդային մասում նախատեսել վերաբաշխում՝ 3,000.0 հազ. դրամ գազամատակարարման համակարգի կառուցման, 12,000.0 հազ. դրամ մշակութային արժեքների, մասնավորապես հուշարձանների պահպանման և 44,200.0 հազ.դրամ պահուստային ֆոնդի հալրման նպատակով։  
Ջրվեժ համայնքի ավագանու 2022 թվականի N 129-Ն որոշման մեջ փոփոխություն կատարելու մասին» որոշման նախագիծը և բյուջեի 1, 2, 3, 6 հավելվածները նոր խմբագրությամբ համաձայն 1-4 հավելվածների՝ ներկայացվում են։
ՏԵՂԵԿԱՆՔ

«ՋՐՎԵԺ ՀԱՄԱՅՆՔԻ ԱՎԱԳԱՆՈՒ 2022 ԹՎԱԿԱՆԻ N 129-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԻԾԸ ՋՐՎԵԺ  ՀԱՄԱՅՆՔԻ ԱՎԱԳԱՆՈՒՆ ՆԵՐԿԱՅԱՑՆԵԼՈՒ    ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Ջրվեժ համայնքի ավագանու 2022 թվականի N 129-Ն որոշման մեջ փոփոխություն կատարելու մասին»  որոշման նախագիծը Ջրվեժ համայնքի ավագանուն  ներկայացնելու  առնչությամբ այլ իրավական ակտերի ընդունման անհրաժեշտություն չի առաջանում: 

ՏԵՂԵԿԱՆՔ

«ՋՐՎԵԺ ՀԱՄԱՅՆՔԻ ԱՎԱԳԱՆՈՒ 2022 ԹՎԱԿԱՆԻ N 129-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՈՐՈՇՄԱՆ ՆԱԽԱԳԻԾԸ  ՋՐՎԵԺ  ՀԱՄԱՅՆՔԻ ԱՎԱԳԱՆՈՒՆ ՆԵՐԿԱՅԱՑՆԵԼՈՒ  ԿԱՊԱԿՑՈՒԹՅԱՄԲ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Ջրվեժ համայնքի ավագանու 2022 թվականի N 129-Ն որոշման մեջ փոփոխություն կատարելու մասին» որոշման նախագիծը Ջրվեժ համայնքի ավագանուն ներկայացնելու կապակցությամբ Ջրվեժ համայնքի ֆոնդային բյուջեի եկամուտները և  ծախսերը ավելանում են 105,929.6 հազ. դրամով։  
 Աշխատակազմի քարտուղար

